Սիրելի՛ երիտասարդներ, ապագայի մեր պատասխանատու քաղաքացիներ,
Շնորհավորում եմ բոլորիդ այս լուսավոր օրվա՝ Երիտասարդության միջազգային օրվա կապակցությամբ:
Այս օրը նշանավորում է երիտասարդության դերը մեր հասարակության կայացման, զարգացման և առաջընթացի գործում։ Դուք՝ երիտասարդներդ, մեր պետության և համայնքի վաղվա օրն եք, դուք եք պետության զարկերակը, նորարարության և ստեղծագործ մտքի հիմնական շարժիչ ուժը։ Ներկա մարտահրավերներին դիմակայող և հաստատուն քայլերով առաջ գնացող մեր պետության համար առավել քան կարևոր է կիրթ և մասնագիտական բարձր կարողություններով օժտված երիտասարդության զորակցությունն ու ակտիվ մասնակցությունը պետականաշինության գործընթացին:
Վայքի համայնքապետարանը շարունակելու է ջանքեր գործադրել ստեղծելու նպաստավոր պայմաններ՝ երիտասարդների կրթության, մասնագիտական զարգացման, մարզական, մշակութային և հասարակական գործունեության համար՝ կերտելով ու ավելի զարգացնելով մեր համայնքի ու պետության երիտասարդական միջավայրը։
Սիրելի՛ երիտասարդներ, եղե՛ք նորարար ձեր ցանկություններում և նպատակներում, համարձակ՝ ձեր որոշումներում, հետևողական՝ ձեր գործողություններում, քանզի ապագան ձերն է։ Համոզված եմ, որ միասին կկարողանանք կառուցել այն համայնքը, որի մասին երազում ենք՝ ուժեղ, արդար, խաղաղ և հպարտ։

